
Uunga siunnersuut: Nunami inuussutissarsiutinut tunngatillugu 

inuussutissarsiornermik siuarsaaneq pillugu Inatsisartut inatsisaata 

allanngortinneqarnera pillugu inatsit nr. x ulloq xx. 2021-imeersoq 

(Erseqqissaaneq nipilersornermik inuussutissarsiutinut aamma filmiliornermi 

inuussutissarsiutinut tunngatillugu) 

 

 

Akissutitut allakkiaq 

(Inuussutissarsiornermut Niuernermullu Naalakkersuisoq) 

 

 

Aappassaaneernera 

 

Siunnersuutip ataatsimiititaliami suliarineranut atatillugu Inuussutissarsiornermut 

Aatsitassanullu Ataatsimiititaliap suliarisaanut Naalakkersuisut sinnerlugit 

qutsavigerusuppara. Ataatsimiititaliaq akerliusoqarani siunnersuut akuerisassanngorlugu 

inassuteqarmat Naalakkersuisut sinnerlugit nuannaarutigaara. 

 

Siusinnerusukkut Inuussutissarsiornermut Aatsitassanullu Ataatsimiititaliaasimasup 

UPA2020/87-imut isumaliutersuutiminni nipilersornermik inuussutissarsiutinut 

tapiissutisinissamut sorlernik killilersuuteqarnersoq qulaajaaviginiarsimavaa. Taamanikkut 

nipilersornermik inuussutissarsiummut aningaasanik tapiissutissanut periarfissanik 

killilersuutinillu sukumiisumik suliaqarsimanerat aamma filmiliornermik 

inuussutissarsiummut atuutissaaq. 

 

Kalaallit Nunaanni nipilersornermik aamma filmiliornermik inuussutissarsiorfiit tamarmik 

aningaasatigut tapiissutinik pissarsinissamut periarfissaqarnerat siunnersuutip 

erseqqissaavigaa. Taamaalilluni Kalaallit Nunaanni nipilersornermik filmiliornermillu 

inuussutissarsiorfiup nukittorsarnissaanut ilassutaasumik piukkunnartortaqarpoq, aammalu 

aningaasatigut iluanaaruteqarsinnaanermik annertusaasoqarluni. 

 

Taamatut oqaaseqarlunga Naalakkersuisut sinnerlugit siunnersuutip saqqummiunneqartup 

pingajussaaneernissaanut ikaarsaariartillugu, taamatullu iluseqartumik inaarutaasumik 

akuerineqartussanngorlugu inassutigissavara. 

 


